
1. INTRODUCIÓN

   A igualdade entre mulleres e homes constitúe un principio reitor das

sociedades  democráticas,  e  as  se  recolle  en  multitude  de  normas  deı ́
ámbito internacional, estatal e autonómico. A lexislación educativa, que

vehicula as pol ticas públicas en materia de igualdade dirixidas aos centrosı ́
educativos, insp rase no marco legal antedito. A Lei orgánica 2/2006, do 3ı ́
de maio, de educación, manifesta no seu preámbulo que a educación é o

medio de transmitir e de renovar a cultura e o acervo de coñecementos,

as  como  os  valores  que  a  sustentan.  Un  dos  principais  fins  que  seı ́
persegue  é  a  formación  no  respecto  dos  dereitos,  das  liberdades

fundamentais e da igualdade efectiva de oportunidades entre mulleres e

homes,  as  como a valoración cr tica das  desigualdades,  de  forma queı ́ ı ́
sirvan  para  superar  os  comportamentos  sexistas.  O  artigo  1  desta  lei

establece como principio da educación “o desenvolvemento, na escola,

dos valores que fomenten a igualdade efectiva entre homes e mulleres,

as  como a prevención da violencia de xénero”. E o artigo 2 establece queı ́
o  sistema  educativo  se  orientará  á  consecución  de  determinados  fins,

entre os que salienta a “educación no respecto dos dereitos e liberdades

fundamentais, na igualdade de dereitos e oportunidades entre homes e

mulleres”. Os decretos de curr culo desenvolven estes principios.ı ́

Para  impulsar  o  modelo  de  escola  coeducativa,  a  Conseller a  deı ́
Educación,  Universidade  e  Formación  Profesional  (en  diante  CEUFP),

xunto coa Secretar a Xeral da Igualdade, aprobou o I Plan de actuaciónsı ́
para  a  Igualdade  nos  centros  educativos  de  Galicia  2016-  2020,  para

desenvolver o principio de igualdade de oportunidades e a prevención da

violencia de xénero.

As  mesmo, a CEUFP asinou un acordo coa Vicepresidencia da Xunta deı ́
Galicia co fin de cumprir as medidas do Pacto de Estado contra a violencia

de  xénero.  Este  acordo  inclúe  medidas  concretas  de  actuación,  con

especial  atención  á  organización  dos  centros  e  á  formación  do

profesorado.

Con esta intención, cada centro educativo debe elaborar o seu propio Plan

de Igualdade atendendo á idiosincrasia e ás necesidades do seu contexto,

implicando para tal efecto a toda a comunidade educativa.

2. CONTEXTUALIZACIÓN NORMATIVA

   O plan de igualdade atopa xustificación normativa en numerosas leis

estatais e autonómicas, decretos e tratados. O obxectivo fundamental que

pretende  a  igualdade,  no  caso  concreto  da  educación,  adquire  unha

importancia estratéxica, que está avalada por un amplo marco normativo

europeo, estatal e autonómico. Dada a súa trascendencia para acadar un

sistema educativo igualitario e para eliminar as desigualdades sexistas da

sociedade,  os  obxectivos e contidos deste plan deben atopar reflexo e

respaldo  tamén  nos  restantes  documentos  do  centro  educat  ivo  (PEC,

PAT, NOF ou Plan de convivencia) Non se debe desvincular a coeducación

de  convivencia,  posto  que  a  primeira  é  condición  para  que  exista  a

segunda,  de  aí  que  o  Plan  de  Convivencia  teña  unha  perspectiva

coeducativa, especialmente na diagnose realizada e nos obxectivos xerais.

Como obxectivo específico para o alumnado varón, contémplase o deseño

de  estratexias  para  motivar  o  seu  interese  por  actividades

maioritariamente levadas a cabo por alumnas e favorecer a participación

destas  en  todas  as  actividades  deportivas.  A  igualdade  entre  homes  e

mulleres constitúe na Unión Europea un dos principios de actuación das

institucións,  como figura no art igo 8 do Tratado de funcionamento da

Unión  Europea.  No  eido  educativo,  podemos  nomear  a  Resolución  do

Parlamento Europeo, do 9 de xuño de 2015, sobre a estratexia da UE para

a igualdade entre mulleres e homes, a cal considera que os estereotipos

de xénero teñen aínda influencia no ámbito educativo e destaca o papel

decisivo da educación na eliminación dos mesmos.

 A Constitución española de 1978 recoñece no artigo 14 a igualdade ante a

lei  por  razón  de  sexo,  e  establece  no  artigo  9.2  que  é  un  deber  dos

poderes públicos promover as condicións para que esa igualdade sexa real

e efectiva. Paralelamente, o Estatuto de Autonomía atribúelles o mesmo

deber aos poderes públicos na Comunidade Autónoma de Galicia, de xeito

que a promoción da igualdade ten que estar pesente en toda a actividade

administrativa  autonómica,  principalmente  a  que  ten  que  ver  coa

educación. A Lei orgánica 3/2007, do 22 de marzo, para a igualdade de

mulleres  e  homes,  establece  no  artigo  23  que  “O  sistema  educativo

incluirá  entre  os  seus  fins  a  educación  no  respecto  dos  dereitos  e

liberdades fundamentais e a igualdade de dereitos e oportunidades entre

mulleres e homes. Así mesmo, o sistema educativo incluirá, dentro dos

seus principios de calidade, a eliminación dos obstáculos que dificultan a

igualdade  efectiva  entre  mulleres  e  homes  e  o  fomento  da  igualdade

plena entre unhas e outros”. Esta mesma lei, no seu art igo 24 refire a

integración do principio de igualdade na política de educación, e establece

que  “as  administracións  educativas  garantirán  un  igual  dereito  á

educación  de  mulleres  e  homes  a  través  da  integración  activa,  nos

obxectivos e nas actuacións educativas, do principio de igualdade de trato,

evitando que, por comportamentos sexistas ou por estereotipos sociais

asociados,  se  produzan  desigualdades  entre  mulleres  e  homes”  Máis

adiante no mesmo artigo ínstase ás administracións a:

-  Prestar  atención  nos  currículos  de  todas  as  etapas  educativas  ao

principio de igualdade entre homes e mulleres, -  eliminar e/ou rexeitar

comportamentos  e  contidos  sexistas,  así  como  estereotipos

discriminatorios  (especialmente  nos  libros  de  texto  e  materiais

educativos).

- Fomentar a formación en igualdade entre o profesorado.

- Promover o equilibrio entre mulleres e homes nos órganos de control e

goberno dos  centros  docentes,  -  cooperar  co  resto  de administracións

educativas  no  desenvolvemento  de  programas  dirixidos  a  coñecer  e

difundir a coeducación e a igualdade efectiva entre mulleres e homes.

- E establecer medidas co obxecto de recoñecer o papel das mulleres na

Historia.

Existen,  así  mesmo,  moitas  disposicións  normativas  autonómicas que

recollen  instrumentos  para  conseguir  unha  educación  e  formación  en

igualdade entre mulleres e homes:  O Decreto lexislativo 2/2015, do 12 de

febreiro, polo que se aproba o texto refundido das disposicións legais da

Comunidade Autónoma de Galicia en materia de igualdade, establece no

artigo 17, o currículo regulador do sistema educativo, que “a Xunta de

Galicia adoptará, dentro das súas competencias, as medidas conducentes

a proporcionarlles, tanto ás mulleres como aos homes, unha educación

para a igualdade”. Nesta liña, o currículo regulador da práctica docente

adaptarase ás seguintes especificacións relativas a obxectivos, contidos,

metodoloxía e criterios de avaliación:

A) A comprensión do valor constitucional  da igualdade entre ambos

sexos  como  obxectivo  de  especial  atención,  sen  que,  en  ningún

caso, se admitan contidos, metodoloxía ou criterios de avaliación

transmisores,  directa  ou  indirectamente,  dunha  distribución

estereotipada  de  papeis  entre  os  sexos  ou  dunha  imaxe  de

dominación dun sexo sobre o outro en calquera ámbito da vida.

B) O  enriquecemento  do  contido  curricular  con  contribucións  ao

coñecemento  humano realizadas  polas  mulleres  no  pasado  e  no

presente, e co apropiado reflexo do papel das mulleres na evolución

histórica.

C) A adquisición, en alumnos e alumnas, dos coñecementos e actitudes

necesarias que lles permitan, cando alcancen a madurez, atender as

súas  propias  necesidades  domésticas  e  os  labores  familiares

compartidos, incluso as cargas parentales e a atención de familiares

que,  por  dependencia,  necesiten  a  asistencia  doutras  persoas,

mulleres ou homes.

D) O fomento das vocacións femininas naquelas áreas onde se atopen

infrarrepresentadas  as  mulleres  e  o  fomento  das  vocacións

masculinas naquelas áreas onde se atopen infrarrepresentados os

homes,  buscando  evitar  as  decisións  profesionais  derivadas  de

prexuízos. 

E) A garantía  da  coeducación  na  Comunidade  Autónoma de  Galicia

dentro das súas competencias propias.

O artigo finaliza dicindo que a Xunta de Galicia incluirá nos programas de

formación do profesorado, a igualdade e a violencia de xénero. O artigo 18

do Decreto versa sobre a erradicación de prexuízos nos centros docentes,

e sostén que non se admitirán nun centro docente desigualdades entre

alumnos  e  alumnas  sustentadas  en  crenzas,  prexuízos,  tradicións  ou

prácticas  consuetudinarias  transmisoras,  directa  ou  indirectamente,

dunha distribución estereotipada de papeis entre16 pt os sexos ou dunha

imaxe  de  dominación  dun  sexo  sobre  o  outro  en  calquera  ámbito  da

vida.Tamén establece o art igo 18 que as e os “docentes non permitirán

ningunha  forma  de  machismo  e  de  misoxinia  no  seo  da  comunidade

escolar  e  aplicarán  activamente  principios  pedagóxicos  de  respecto  á

identidade e á imaxe das mulleres” Neste artigo, faise referencia ás NOF

dos centros educativos, mantendo que se deben explicitar nos mesmos as

medidas de corrección ou sanción de comportamentos sexistas. Así que,

estas  medidas  deben  figurar  tamén  nas  Normas  de  organización,

funcionamento e convivencia do IES Lucus Augusti. 

O Decreto 105/2014, do 4 de setembro, polo que se establece o currículo

da educación primaria na Comunidade Autónoma de Galicia e  O Decreto

86/2015, do 25 de xuño, polo que se establece o currículo da educación

secundaria  obrigatoria  e  do  bacharelato  na  Comunidade  Autónoma de

Galicia, establecen o obxectivo da igualdade entre mulleres e homes na

sociedade  como  finalidade  primordial  dos  distintos  niveis  educativos,

incluíndo  tamén  diversas  referencias  nos  contidos  concretos  dos

currículos. Tamén os decretos aprobados nos últimos anos, que regulan

cada currículo de ciclos formativos e os ensinos especiais,  teñen como

denominador común a presenza deste obxectivo.  Do mesmo xeito, a Lei

galega 11/2007, do 27 de xullo, para a prevención e o tratamento integral

da  violencia  de  xénero,  adica  o  capítulo  III  do  Título  I  ás  medidas

encamiñadas á formación e prevención da violencia de xénero, e refírese

en concreto ao ámbito educativo, dado que nos últimos estudos oficiais se

observa a persistencia e patróns de comportamento de dominación do

home sobre a muller nas xeracións máis novas.

Por  outra  banda,  respecto  da  integración  da  diversidade  sexual,  que

tamén  tratamos  no  Plan  de  Igualdade,  encontramos  xustificación  nas

seguintes normas:  Lei 2/2014, do 14 de abril, pola igualdade de trato e a

non discriminación de lesbianas, gais, transexuais, bisexuais e intersexuais

en Galicia, adica o capítulo V ás medidas no ámbito da educación.  Esta lei

establece  a  incorporación  da  realidade  LGTBI  nos  plans  de  estudos  e

contidos  transversais  de  formación  de  todo  o  alumnado  galego  nas

materias en que proceda; fomenta tamén a visibilización na educación dos

diferentes modelos de familia establecidos na lei. No artigo 23, ínstase á

Administración  educativa  galega,  en  colaboración  co  departamento

competente  en  materia  de  igualdade,  a  fomentar  a  realización  de

actividades  para  a  prevención  de  actitudes  e  comportamentos

discriminatorios  pola  orientación  sexual  ou  a  identidade  de  xénero.  O

artigo 24 promove a formación neste eido para o persoal docente. No 25

proponse  a  implicación  das  ANPA  na  divulgación  da  realidade  LGTBI,

mentres que no art igo 26 se establece a necesidade de combater o acoso

e favorecer a visibilidade do alumnado LGTBI.  O Decreto 86/2015, do 25

de  xuño,  polo  que  se  establece  o  currículo  de  educación  secundaria

obrigatoria e o bacharelato, inclúe entre os seus elementos transversais

evitar  “os  estereotipos  que  supoñan  discriminación  por  razón  da

orientación sexual ou da identidade de xénero, favorecendo a visibilidade

da realidade homosexual, bisexual, transexual, transxénero e intersexual”.

E noutra orde de cousas, o Decreto 8/2015, do 8 de xaneiro, polo que se

desenvolve a Lei 4/2011, do 30 de xuño, de convivencia e participación da

comunidade educativa en materia de convivencia escolar (DOG do 27 de

xaneiro) contempla a integración do principio de igualdade entre mulleres

e homes,  para o que resolve  establecer,  sobre a base dun diagnóstico

previo,  as  necesidades,  obxectivos,  directrices  básicas  e  actuacións,

incluíndo  a  mediación  na  xestión  de  conflitos.  Tamén  debe  conter

actuacións  preventivas,  reeducadoras  e  correctoras.  Así  pois,  entre  os

principios  informadores  e  fins  das  normas  de  convivencia,  recóllese  a

educación  en  igualdade  e  os  mesmos  dereitos  e  oportunidades  entre

homes e mulleres. Indica que a comunidade educativa, no seu conxunto,

velará  pola  aplicación  daquelas  medidas  encamiñadas  a  fomentar  o

respecto ás diferenzas, entre elas, a igualdade efectiva entre mulleres e

homes.  Do  mesmo  xeito,  será  tamén un  principio  que  deberá  rexer  a

composición da comisión de convivencia, que terá entre as súas funcións,

impulsar accións dirixidas á promoción da convivencia, especialmente no

que se refire ao fomento das actitudes, para garantir a igualdade entre

mulleres  e  homes,  a  igualdade  de  trato  de  todos  os  membros  da

comunidade  educativa  e  a  resolución  pacífica  de  conflitos.  O  Plan  de

Igualdade e o de Convivencia deben reforzarse mutuamente na atención a

estes principios.

Finalmente e afondando nos mesmos principios, a Lei orgánica 3/2020, do

29 de decembro (LOMLOE), pola que se modifica a Lei orgánica 2/2006, do

3 de maio, de educación adopta un enfoque de igualdade de xénero a

través da coeducación e fomenta en todas as etapas a aprendizaxe da

igualdade  efectiva  de  mulleres  e  homes,  a  prevención  da  violencia  de

xénero  e  o  respecto  á  diversidade  afectivo-sexual,  introducindo  na

educación secundaria a orientación educativa e profesional do alumnado

con perspectiva inclusiva e non sexista. Así mesmo, os novos currículos

incluirán a perspectiva de xénero.

3. CONTEXTUALIZACIÓN DO CENTRO

   O IES Lucus Augusti é un centro público situado nunha zona céntrica da

cidade de Lugo, no que actualmente se imparten:

No  Instituto  tamén  se  imparten  ensinanzas  dun  Ciclo  de  Grao  Medio

(Operacións  de  Laboratorio)  e  outro  de  Grao  Superior  (Laboratorio  de

Análise e de Control de Calidade) da Familia Profesional de Química.

A  procedencia  do  noso  alumnado  é  fundamentalmente  urbana,

predominando  os  membros  de  clases  medias.  Temos  adscritos  dous

colexios de primaria, o Rosalía de Castro e o colexio A Ponte. Parte do

noso alumnado, maioritariamente o que procede do colexio da Ponte, vén

transportado pois o seu lugar de residencia dista o suficiente como para

utilizar este servizo.

4.  ANÁLISE  DA  SITUACIÓN  DO  CENTRO  EN  RELACIÓN  COA

IGUALDADE  DE  XÉNERO,  COA  VIOLENCIA  DE  XÉNERO  E  COA

LGTBIFOBIA

   No curso 2022/23, a comunidade educativa do IES Lucus Augusti está

formada por 715 matrículas de alumnado, 78 docentes, 11 de persoal non

docente e 18 integrantes do Consello Escolar, desagregados por sexo da

seginte maneira:

ALUMNADO ESO-BAC

curso mulleres homes

1º eso 46 44

2º eso 61 67

3º eso 51 52

4º eso 52 53

1º bac 55 67

2º bac 46 55

TOTAL ESO-BAC 311 338

Tanto na ESO coma no BAC hai máis matrícula de homes que de mulleres.

Esta tendencia vense observando desde o curso anterior (2021-22), no cal

titularon  máis  homes  que  mulleres  (só  2  máis)  na  ESO,  en  lóxica

correspondencia  con  esa  proporción.  Porén,  no  BAC  titularon  máis

mulleres no segundo curso (8 máis), a pesar de que promocionaron máis

homes de 1º de BAC.

CICLOS FORMATIVOS

ciclo mulleres homes

Laboratorio de análise e
control de calidade

23 12

Operacións de laboratorio 23 8

TOTAL  ciclos formativos 46 20

Nos ciclos  hai  unha ampla maioría  de mulleres  matriculadas.  No curso

anterior promocionaron tamén máis mulleres que homes, pero titularon

máis homes.

PROFESORADO: 51 mulleres, 27 homes.

EQUIPO DIRECTIVO: 2 mulleres, 3 homes.

CONSELLO ESCOLAR

Directivos/as: 1 muller, 3 homes.

Representantes do profesorado: 6 mulleres, 1 home.

Representantes do alumnado: 2 mulleres, 2 homes.

Representantes nais/país: 1 muller, 1 home.

Representantes do Concello: 1 muller.

PERSOAL DE LIMPEZA: 6 mulleres.

PERSOAL DE ADMINISTRACIÓN: 2 mulleres.

PERSOAL DE CONSERXERÍA: 2 mulleres, 1 home.

Da análise destes datos destacan varios aspectos que reflicten a vixencia

de estereotipos de xénero:

- Con  respecto  do  alumnado,  obsérvase  que  no  bacharelato  de

ciencias e tecnoloxía, especialmente no 2º curso, existe unha maior

matrícula de homes que de mulleres, sen dúbida produto da falta

de referentes e da invisibilidade histórica das científicas, aspecto no

que se debe incidir no centro para correxir dita eiva: 33 mulleres/

42 homes en 1º bac;  17 mulleres/31 homes en 2º bac.

- En  canto  ó  profesorado,  os  departamentos  nos  que  hai  un

predominio  significativo  de  homes  (pese  a  ser  o  claustro

maioritariamente  feminino)  son  os  seguintes:  Educación  física (1

muller  -  3  homes),  Filosofía (1  muller  -  2  homes),  Historia (2

mulleres  -  4  homes)  e  Tecnoloxía (6  homes).  Pola  contra,  os

departamentos  de  linguas  son  claramente  femininos:  Alemán (2

mulleres), Francés (2 mulleres), Ingles (5 mulleres), Latín e Grego (1

muller),  Lingua Galega (5 mulleres),  Lingua Castelá (5 mulleres – 1

home).  Tamén  é  significativo  que  as  profesionais  de  Pedagoxía

Terapéutica sexan todas mulleres (5). Porén, outros departamentos

tamén indican que nas ciencias as mulleres van collendo presenza:

Matemáticas (6 mulleres - 2 homes),  Física e Química (4 mulleres).

Chama  a  atención  un  clásico:  a  tecnoloxía  é  un  reduto

exclusivamente masculino, mentres as linguas son femininas.

- O  persoal  de  limpeza  e  da  administración é  exclusivamente

feminino.

- O equipo directivo está formado polo director, o secretario, a xefa

de estudos e a vicedirectora. Segue sendo bastante habitual que a

dirección dos centros estea a cargo dun home, mentres a xefatura

de estudos recae nunha muller, reforzando así a idea tradicional de

que os postos de maior responsabilidade deben ser masculinos.

- O Consello Escolar incide nesta mesma idea. Os 4 postos directivos

corresponden a 3 homes e 1 muller, mentres que os reprerentantes

do  profesorado  son  6  mulleres  e  1  home.  Os  postos  de

representantes  do  alumnado  e  de  nais/pais  son  paritarios,  e  a

representante do Concello é unha muller; polo tanto, existe un claro

desequilibrio  cando  se  trata  de  ocupar  cargos  de  maior

responsabilidade.

- No STEMBACH o alumnado matriculado actualmente é o seguinte:

No primeiro curso, 9 mulleres e 3 homes.

No segundo curso, 5 mulleres e 7 homes.

Obsérvase que as rapazas están amosando interese polos estudos

científicos, o cal non se ve recompensado posteriormente nas súas

carreiras profesionais, tal e como denuncian as mulleres científicas,

dado que atopan máis dificultades que os homes para promocionar

no  mundo  laboral  e  ocupar  postos  relevantes  no  ámbito  da

investigación.

- Como delegados/as de aula, contamos con 20 homes e 6 mulleres,

proporción que resulta coherente coa pouca confianza que se segue

depositando  nas  mulleres  para  os  postos  de  liderado  na  nosa

sociedade. Deberemos telo en conta para promover a paridade na

elección destes cargos.

- Os  datos  que  constan  do  curso  anterior  sobre  as  sancións por

condutas contrarias á convivencia son os seguintes:

Na ESO foron sancionados 17 homes e 9 mulleres.

No BAC foron sancionados 11 homes e 1 muller.

Cúmprese,  polo tanto,  a  estatística social  de maior  conflitividade

masculina,  sendo  un  reflexo  do  estereotipo  de  masculinidade

hexemónica no que se seguen socializando os rapaces.

Na  ESO  foron  expulsados  do  centro  2  alumnos  por  violencia  de

xénero, por considerarse condutas gravemente prexudiciais para a

convivencia.

Destacar,  por  outra  parte,  que  neste  centro  ofertouse  a  materia

“Coeducación para o século XXI” en 1º BAC por parte do Departamento de

Filosofía  durante  os  tres  cursos  anteriores.  A  materia  tivo  sempre

matrícula suficiente e boa acollida entre o alumnado. Deixou de ofertarse

por non ter cabida na nova lei educativa LOMLOE. Tamén se impartíu nos

últimos anos a materia de “Igualdade de Xénero” en 1º e 2º ESO, con gran

volumen  de  alumnado,  asignada  a  profesorado  de  distintos

departamentos.

Actualmente, a normativa esixe tratar a igualdade de maneira transversal

e incluír a perspectiva de xénero nos currículos de todas as materias. Faise

necesaria,  así,  a  implicación  de todo o  profesorado,  ó  que se  lle  debe

facilitar a formación adecuada. Non debemos esquecer que a violencia de

xénero  é  a  punta  do  iceberg  que  agocha  unha  parte  máis  oculta  de

desvalorización  e  cousificación  da  muller  que  se  foi  transmitindo

historicamente  a  través  de  todos  os  axentes  socializadores,  e  que  os

centros educativos teñen unha grande responsabilidade social á hora de

reverter esta situación. 

5. OBXECTIVOS COEDUCATIVOS QUE SE ABORDAN NO PLAN

5.1 Promoción da igualdade de oportunidades entre mulleres e homes.

Liñas de actuación:

• Garantir a integración transversal da incorporación da perspectiva

de  xénero  e  do  principio  de  igualdade  de  oportunidades  na

documentación organizativa dos centros educativos.

• Fomentar  a  elaboración,  elección  e  uso  de  materiais  didácticos

inclusivos e coeducativos.

• Adaptación de materiais de apoio e orientacións para afondar no

desenvolvemento  da  competencia  social  e  cidadá  desde  a

igualdade e non discriminación.

• Actuacións de sensibilización dirixidas á comunidade educativa e

difusión das boas prácticas realizadas polo centro.

• Facilitar modelos profesionais e vitais diversos que rompan roles

de  xénero  e  que  favorezan  unha  perspectiva  aberta,  plural  e

positiva.

• Visibilizar  e eliminar os estereotipos que persisten na sociedade

respecto  dos  ámbitos  de  realización  persoal  e  profesional  e

promover no alumnado, tanto de educación secundaria como de

Formación  Profesional,  unha  elección  do  futuro  académico  e

profesional libre de estereotipos de xénero.

5.2  Prevención,  detección  e  intervención  en  casos  de  violencia  de

xénero.

Liñas de actuación:

• Fornecemento  de  programas  e  materiais  sobre  a  socialización

preventiva  da  violencia  de  xénero  baseados  en  evidencias

científicas.

• Actividades  de  sensibilización,  información,  formación  e

intervención para toda a comunidade educativa, en ambientes de

socialización cibernéticos (redes sociais,  mensaxería instantánea,

videoxogos en liña, etc).

• Elaboración  de  programas  educativos  enfocados  ao  traballo  de

aula das relación persoais, afectivas e sexuais co fin de identificar

as  condutas  prexudiciais  para  o  desenvolvemento  de  relacións

persoais tóxicas e de sometemento.

• Apoio ao alumnado vítima de violencia de xénero e ás persoas que

vivan nos seus fogares esta situación. Traballarase en coordinación

con  servizos  sociais  e  con  xustiza,  e  seguiranse  as  indicacións

recollidas na Guía de actuación ante casos de violencia de xénero

no ámbito educativo publicada pola Xunta de Galicia no 2020.

• Favorecer a investigación e intervención do alumnado sobre o seu

contorno para detectar situacións, imaxes, actitudes... que actúen

a favor dos roles de xénero marcados, os estereotipos, a presión

social e a violencia por razón de xénero.

5.3 Promoción do respecto pola diversidade afectivo-sexual.

Liñas de actuación:

• Colaboración con axentes  socio-educativos  e  de formación  en

materia de saúde, para a abordaxe integral da saúde afectivo-

sexual entre todos os membros da comunidade educativa.

• Formar  na  autoestima  e  autonomía  persoal  ao  alumnado  de

maneira que permita relacións de xénero respectuosas.

• Promover  a  detección  precoz  e  a  intervención  ante  posibles

casos de falta de respecto á diversidade afectivo-sexual.

5.4 Prevención, detección e intervención en casos de LGBTIfobia.

Liñas de actuación:

• Actividades  de  sensibilización,  información,  formación  e

intervención para toda a comunidade educativa.

• Orientar  en  materia  de  convivencia  no  que  respecta  á

diversidade de xénero e afectivo-sexual, así como á igualdade e a

non discriminación.

• Prevención  e  detección  precoz  daquelas  condutas  que  se

integren no gradiente da violencia de xénero e LGTBfobia.

• Apoio ao alumnado vítima de LGTBfobia mediante a elaboración

dun protocolo de actuación.

• Apoio ao alumnado trans mediante a aplicación do protocolo da

Consellería.

6.  MEDIDAS  CONCRETAS  DE  ACTUACIÓN  NOS  SEGUINTES

ÁMBITOS

6.1. Organización do centro.

a) Favorecer a representación de homes e mulleres nos órganos de

decisión e representación de xeito equitativo.

b) Nomear  unha  persoa  responsable  en  materia  de  igualdade  no

Consello Escolar para participar no impulso do Plan de igualdade.

c) Difundir  o  plan  entre  os  distintos  axentes  da  comunidade  (con

especial atención ás familias).

d) Promover a formación do profesorado, do alumnado e das familias

en materia de igualdade.

e) Empregar  unha  linguaxe  inclusiva  e  igualitaria  na  actividade  do

centro.

f) Colaborar  con  outras  entidades  na  realización  de  actividades

coeducativas.

g) Concretar actividades arredor das datas coeducativas do calendario

escolar (25 de novembro, 8 de marzo, celebracións LGBTI etc.).

h) Concretar  o  desenvolvemento  curricular  da  educación  afectivo-

sexual integral para todo o alumnado do centro.

i) Concretar  o  desenvolvemento  curricular  da  orientación  laboral  e

profesional libre de estereotipos, poñendo o foco na incorporación

aos itinerarios na ESO, ás modalidades no bacharelato e aos ciclos

de formación profesional.

j) Promover pautas de actualización curricular e revisión do material

didáctico con perspectiva de xénero.

k) Ofertar  materias  especíicas  de  igualdade  de  xénero,  dentro  das

posibilidades docentes do centro.

l) Participar en programas específicos  de igualdade de xénero para

traballar a coeducación desde o currıculo etc. 

6.2 Eliminación dos estereotipos de xénero na transmisión dos valores e

dos saberes.

a) Revisar  as  programacións  didácticas  e  a  práctica  docente  desde

unha perspectiva de xénero: para incluıir as mulleres relevantes en

cada ámbito  do  saber,  os  saberes  asociados  tradicionalmente  ás

mulleres, as desigualdades de xénero, para completar a historia da

humanidade...

b) Revisar o material didáctico empregado na aula (valores, normas,

representacións,  selección  dos  contidos,  dos  personaxes,  das

imaxes, do linguaxe, da proposta de actividades).

c) Realizar actividades de sensibilización na aula.

d) Realizar actividades de información e sensibilización coas familias.

6.3 Xestión dos espazos, dos recursos e das oportunidades de realización

vocacional de xeito inclusivo.

a) Difundir información a través dun taboleiro no centro.

b) Promover lecturas coeducativas a través da biblioteca escolar. Na

biblioteca  contamos  cunha  sección  de  igualdade  que  deberá  ser

dinamizada desde as distintas materias.

c) Revisar a idoneidade dos contidos audiovisuais das actividades do

centro.

d) Revisar  a  idoneidade  das  entidades  colaboradoras  co  centro  en

canto ao respecto á diversidade sexual e de xénero, poñendo o foco

nas empresas.

e) Empregar  contidos  de  actualidade  para  sensibilizar  sobre  a

necesidade de avanzar cara á igualdade real.

f) Xestionar a ocupación do patio no tempo de lecer para favorecer a

igualdade, xa que son os alumnos os que habitualmente acaparan a

maior  parte  deste  espazo  con  actividades  deportivas

(fundamentalmente fútbol). 

g) Promover a cooperación nos espazos tecnolóxicos.

h) Promover a prevención ante a discriminación por razón de sexo,

xénero  ou  orientación  sexual  dende  o  ámbito  da  orientación

educativa e vocacional.

i) Previr  o  acoso  sexual,  por  razón  de  sexo,  orientación  sexual  e

identidade  de  xénero  do  alumnado  na  realización  da  fase  de

prácticas na empresa como parte da prevención de riscos laborais.

j) Promover  a  participación  do  sexo  menos  representado  nas

actividades cientificotecnolóxicas, deportivas, artísticas, de coidado

etc. 

6.4 Inclusión dos valores coeducativos na xestión da convivencia escolar.

a) Promover o respecto e do bo trato entre mulleres e homes.

b) Promover actividades de coidado entre persoas, do medio ambiente

etc.

c) Promover o respecto cara á diversidade sexual e de xénero.

d) Promover metodoloxías activas participativas e cooperativas.

e) Promover a corresponsabilidade na realización das tarefas.

f) Promover  actividades  de  intervención  social  na  comunidade

educativa.

7. SEGUIMENTO E AVALIACIÓN

   Para  conseguir  os  mellores  resultados  co  desenvolvemento  deste

traballo, levaremos a cabo unha avaliación que nos permitirá averiguar se

os  obxectivos  expostos  están  sendo  os  adecuados  e  se  as  actividades

propostas  son  as  correctas  para  lograr  os  devanditos  obxectivos  e  así

poder realizar as modificacións oportunas.

Valorarase o grao de implicación de cada un dos membros que compoñen

a nosa comunidade educativa, así como a coordinación entre eles e o grao

de aceptación das  distintas  propostas.  Nesta avaliación analizaranse os

resultados obtidos, as posibles melloras, erros cometidos, necesidades e

nivel de satisfacción coa experiencia.

Para  todo  iso  empregaranse,  entre  outros,  os  seguintes  métodos  de

avaliación:

 Revisión dos obxectivos e actividades expostas.

 Avaliación das actividades propostas.

 Reunión de seguimento cos titores.

 Seguimento da idoneidade das actuacións desenvolvidas dentro do

consello escolar.

 Unha vez realizada a avaliación do presente plan, incluiranse para o

vindeiro curso aquelas medidas que se consideren oportunas para a

mellora do seu desenvolvemento e a consecución de obxectivos.

   Para a recollida de datos cos que levar a cabo a avaliación, utilizaranse

os seguintes cuestionarios entre o profesorado, as familias e o alumnado.

https://www.inmujeres.gob.es/areasTematicas/AreaEducacion/Programas/docs/Plurales/

documentos/Profesorado.doc

https://www.inmujeres.gob.es/areasTematicas/AreaEducacion/Programas/docs/Plurales/

documentos/Familias.doc

https://www.inmujeres.gob.es/areasTematicas/AreaEducacion/Programas/docs/Plurales/

documentos/AlumnadoSecundaria.doc

Estes cuestionarios foron recollidos da web do Instituto de las Mujeres del

Ministerio  de  Igualdad  del  Gobierno  de  España  (Area  Temática  de

Educación. Proyectos Plurales: educando en igualdad):

https://www.inmujeres.gob.es/areasTematicas/AreaEducacion/Programas/Plurales.htm

